
甘泉宫賦
维基文库 � 免费全文 � CC BY-SA 4.0

甘泉宫賦

作者：劉歆　西漢

本作品收錄於《劉子駿集》

版本信息

軼凌陰之地室，過陽谷之秋城。迴天門而鳳舉，躡黃帝之明庭。冠高山而為居，乘崑崙

而為宮。按軒轅之舊處，居北辰之閎中。背共工之幽都，向炎帝之祝融。封巒為之東序，

緣石闕之天梯。桂木襍而成行，芳肹蠁之依依。翡翠孔雀飛而翺翔，鳳凰止而集栖。甘

醴湧於中庭兮，激清流之濔濔。黃龍遊而蜿蟺兮，神龜沉於玉泥。離宮特觀，接比相連。

雲起波駭，星布彌山。高巒峻阻，臨眺曠衍。深林蒲葦，涌水清泉。芙蓉菡萏，菱荇蘋

蘩。豫章襍木，楩松柞棫。女貞烏勃，桃李棗檍。

此西漢作品在全世界都属于公有领域，因为作者逝世已经超过100年，且作品于1931年1

月1日之前出版。

